
I. Жалпы жоболор
1.1. “Дисциплинанын мыкты жаңычыл окуу-методикалык комплекси” конкурсу (мындан ары конкурс) Университеттен билим берүү процессин окуу-методикалык жабдуу боюнча окуу ишмердигинин эффективдүүлүгүн жогорулатуу жана профессордук-окутуучулук (ПО) курамдын ишин стимулдаштыруу максатында өткөрүлөт.


1.2. “Дисциплинанын мыкты жаңычыл окуу-методикалык комплекси” (ДОМК) боюнча конкурска Ош МУнун бардык кафедраларынын окутуучулары катыша алышат.

1.3. Конкурс жөнүндө Жобо, конкурстук комиссиянын курамы, конкурсту өткөрүүнүн мөөнөттөрү, сыйлык фондунун өлчөмү университеттин ректору тарабынан бекитилет.

1.4. Конкурс жөнүндө маалымат университеттин официалдуу сайтына жайгаштырылат жана университеттин бардык бөлүмдөрүнүн жетекчилерине заявкаларды кабыл алуудан 10 күн эрте маалымдалат.
1.5. Конкурска катышуу үчүн заявкалар университеттин башкы корпусунун 127-каанасында кабыл алынат.

Конкурстун милдеттери:

· Билим берүү процессинин окуу-методикалык камсыздалышынын сапатын колдоо жана жогорулатуу.

· Алдыңкы педтажрыйбаны, жаңычыл педтехнологияларды, окутууга компетенттүүлүк мамилени табуу жана жайылтуу;

· Билим берүү кызматынын сапатын жогорулатуу;

· Педагог – новаторлорду колдоо.

1.6. Заявкаларды толтуруу эрежеси ушул жобонун II бөлүмүндө берилет.
1.7. Конкурс эки этап (тур) менен өткөрүлөт.


Конкурстун биринчи этабын университеттин структуралык бөлүмдөрүндө факультеттердин методикалык комиссиялары (ФМК) жүргүзүшөт. Экинчи этап бүтүндөй университет боюнча конкурстук комиссия тарабынан өткөрүлөт.

1.8. Конкурсту өткөрүү мөөнөттөрү:

    
I тур:     
9-март  -  9-апрель;
    
II тур:     
11-апрель  -  14-май.
II. Конкурска катышууга заявкаларды берүү
1.1.  ФМКлар университеттин конкурстук комиссиясына 2ден ашпаган гана иш көрсөтө алышат.
1.2.  Көрсөтмө комиссиянын чечими түрүндө даярдалып, төмөнкүлөрдү камтышы керек:

· Конкурстун экинчи этабына өткөн ДОМКлардын тизмеси, алардын авторлорунун толук аты жөнү жана ээлеген кызматтары;

· Конкурстун факультеттик (биринчи) турда катышкан ДОМКлардын саны,

· Төраганын колтамгасы менен тиешелүү структура жетекчиси (декан, директор) бекиткен комиссиянын чечими.

2.1. Конкурска катышуучу ар бир иш боюнча өзүнчө папка түзүлөт, ал төмөнкү документтер менен коштолот:
· Конкурстун катышуучусунун анкетасы(тиркеме 2);

· Кафедранын кеңешмесинин токтомунан көчүрмө;

· Конкурска көрсөтүлүүчү окуу-методикалык материалдар (тиркеме 3)
· ДОМКны колдонуунун эффективдүүлүгү жөнүндө отчет.
III. ДОМКнын сапатын жана колдонуу эффективдүүлүгүн баалоо критерийлери.
3.1. ДОМКнын сапатын жана колдонуу эффективдүүлүгүн баалоо критерийлери сандык параметрлерге ээ. Критерийлер конкурстук комиссиянын 1-отурумунда бекитилет жана катышуучуларга I турдун башталышынан 1 апта эрте жарыяланат.     

3.2. Конкурска келип түшкөн иштерди баалоодо төмөнкүлөр эсепке алынат:

· ДОМКнын тиешелүү адистигин мамлекеттик билим берүү стандартына туура келиши;

· Окуп үйрөтүүчү окуу-методикалык материалдардын жетиштүү саны жана сапаты;

· Текшерүүчү, көзөмөлдөөчү окуу-методикалык материалдардын саны жана сапаты;

· Окутуп-үйрөтүүчү жана текшерип-көзөмөлдөөчү материалдардын бекитилүү деңгээли;

· Конкурстук окуу-методикалык материалдардын окуу-методикалык басылмаларга коюлган талаптарга туура келиши;

· Жаңычылдыктын деңгээли (даражасы);

· Дисциплинаны окутууда заманбап каражаттардын жана технологиялардын колдонулушу (интерактивдүү методдор, информациялык технологиялар, электрондук билим берүү ресурстары ж.б.);

· Дисциплинаны окуп-үйрөнүүнүн натыйжаларына талаптарды түзүүдө компетенттүүлүк мамиленин орду
3.3. II турда комиссия ДОМКнын сапатын жана пайдалануу эффектин белгиленген критерийлерге ылайык баалайт.

IV.  Конкурстун жыйынтыгын чыгаруу жана сыйлоо

4.1. Конкурстун жыйынтыгы конкурстук комиссия чыгарат. Чечим конкурстук комиссиянын отурумдарында ачык добуш берүү жана добуштардын жөнөкөй көпчүлүгү менен кабыл алынат. Кворум үчүн 2/3 ден кем эмес комиссия мүчөлөрүнүн катышуусу зарыл.
4.2. Чечимди чыгаруу үчүн конкурстук комиссия Ош МУнун тажрыйбалуу эксперттерине кайрылууга, студенттерден сурамжылоо, анкетирлөө жүргүзгөнгө укуктуу.
4.3. “Дисциплинанын мыкты жаңычыл ОМКсы” конкурсунун жеңүүчүлөрү 1-, 2-, 3- даражадагы дипломдор жана акчалай премиялар менен сыйланышат. Калган жумуштар катышуучунун диплому жана Ош МУнун Ардак Грамотасы менен белгиленет.
4.4. Конкурстун жыйынтыктары Ош МУнун 60 жылдыгына арналган салтанаттуу аземде жеңүүчүлөрдү сыйлоо менен бирге жарыяланат.
Тиркеме 1
“Дисциплинанын мыкты жаңычыл окуу-методикалык комплекси”
конкурсуна катышуу үчүн арыздын формасы

                                                                                          Ош МУнун “Дисциплинанын мыкты        жаңычыл окуу-методикалык комплекси

конкурстук комиссиясына
а р ы з
___________________ кафедрасында окутулуучу
___________________ дисциплинасынын документтерин “Дисциплинанын мыкты жаңычыл окуу-методикалык комплекси” конкурсуна катышуу үчүн кабыл алынышын суранам (суранабыз). Конкурстун жобосу жана өткөрүү мөөнөттөрү менен тааныштым (тааныштык).

Тиркеме: документтердин тизмеси.

Иштеп чыккан автордун (авторлордун) аты-жөнү, кол тамгалары, дата.
Тиркеме 2
“Дисциплинанын эң мыкты жаңычыл окуу-методикалык комплекси” конкурсуна катышуунун 
А Н К Е Т А С Ы
1. Кафедра.

2. Автордун (авторлордун) аты-жөнү, кызматы, окумуштуулук даражасы, наамы.

3. ОМК иштелген дисциплинанын аталышы.

4. Дисциплина боюнча окутулуучу студенттердин контингенти (факультет, курс)

5. Бул ОМКны колдонуу узактыгы (канча окуу жылы ичинде колдонулуп келе жатат)

Колтамга(лар)

Тиркеме 3

ДОМКнын түзүлүшү жана мазмуну

1. Дисциплинанын ОМКсы, милдеттүү түрдө төмөнкүлөрдү өз ичине алат:

а) түшүндүрмө кат (курстун максаттары жана милдеттери, окуу процессинде ээлеген орду);

б) лекция, практика (семинар), лаборатория жана өз алдынча иш үчүн сааттарды көрсөтүү менен курстун тематикалык планын камтыган жумушчу программа. 

Ага төмөнкүлөр кийрилет:

· дисциплинанын технологиялык картасы;

· модулдар (бөлүктөр, темалар) боюнча сунушталуучу негизги жана кошумча адабияттардын тизмеси;

· студенттердин билимин текшерүүнүн формалары (текшерүүчү 
      суроолор, тесттер, контролдук иштердин варианттары ж.у.с.)

в) студенттерге өз алдынча иштер боюнча методикалык көрсөтмөлөр (модулдар, бөлүмдөр, темалар боюнча текшерүүчү суроолор, тапшырмалар ж.б.)

г) семинар сабактардын (окуу планы боюнча каралса) окуу-тематикалык пландары, методикалык көрсөтмөлөр, баяндамалардын жана рефераттардын темалары (тиешелүү адабияттарды, текшерүүчү суроолорду, тапшырмаларды көрсөтүү менен);

д) практикалык сабактар боюнча методикалык көрсөтмөлөр;

е) лабораториялык сабактардын (эгер окуу планында каралса) иштелмелери;

ж) курстук жана дипломдук жумуштардын темаларынын тизмеси (окуу планында болсо) жана аларды аткаруунун тартиби;

з) экзаменге жана зачетко сунушталуучу (оозеки же жазуу) суроолордун тизмеси;

и) мамлекеттик жыйынтыктоочу экзамендин программасы (окуу планында бар болсо);

к) дисциплинанын окуп үйрөнүүнүн натыйжалуулугун окутуучу тарабынан контролдоону жана өздүк контролдоону камсыздоочу методикалык материалдар (тесттер, контролдук тапшырмалар ж.б.);

л) өндүрүштүк ж.б. практикалардын (окуу планында бар болсо) программдык жана методикалык камсыздалышы;

м) таркатма материалдар жана көрсөтмө материалдар;

н) электрондук окуулуктар, мультимедиа каражаттары, аудио жана видеоматериалдар;


Комплексте төмөнкүдөй кошумча материалдар да болот:

· лекциялардын конспектилери (тезистери);

· кафедранын кеңешмесинде талкууланган лекциялык, практикалык, семинардык, лабораториялык сабактардын иштелмелери;

· аларга берилген рецензиялар;

· окуу-методикалык колдонмолор;

· сурап-билме жана хрестоматиялык басылмалар.
 

Дисциплинанын ОМКсы факультеттердин серверине жайгаштырылышы керек.
